
	క.	
అది మొదలుగ సంజీవకు, వదలక మృగనాథుఁ డధికవాత్సల్యం బిం

పొదవఁగఁ దనయెద్ద సచివ, పదవికిఁ దగు విభవ మిచ్చి పనిగొనునంతన్.

	మాలిని.	
కరటకదమనకాఖ్యుల్ గాఢచింతాంతరంగ

స్ఫురితబహువిధోక్తుల్ శోకమూలంబు గాఁగన్

బరఁగఁగఁ దమలోనన్ బల్కుచున్నట్టివేళఁ

గరటకుఁ డనె వానిం గర్ణశూలంబు గాఁగన్.



	 159







	గీ.	
సరవి నిన్నాళ్ళు నీమహేశ్వరుఁడు మనలఁ, బ్రజల నొక్కర లేకుండ భ క్తిఁబ్రోచె

వెనుక సంజీవకుండు వచ్చినది మొదలు, విడిచె నిది భవత్కృతదోషవిధిన కాదె.

	వ.	
అనిన వానికి దమనకుం డిట్లనియె.

	ఉ.	
వావిరి రాజు ప్రాఁతపరివారము నెల్లఁ బరిత్యజించి సం

జీవకుఁ బట్ట సేవకులు చెచ్చెర గ్రాసము లేక చిక్కి రేఁ

జూవె విచారదూరమతి చొప్పడ నిద్దఱఁ బొందు చేసితిన్

దైవము కర్త గాక మఱి తక్కినవారివశంబె చెప్పుమా.

	వ.	
అని దమనకుం డస్మత్కృతదోషంబునకు వగవం బని లేదు విను మని యిట్లనియె.

	గీ.	
మేషయుద్ధమధ్యంబున మెలఁగి యొక్క, శివయు నాషాఢభూతిచే సిద్ధమునియుఁ

దొడరి సాలీనిసతిచేత దూతికయును, నాత్మకృతదోషమునఁ గాదె హానిఁ బడిరి.

	వ.	
అనినం గరటకుం డవ్విధం బెఱింగింపు మనిన దమనకుఁ డిట్లనియె.

	ఉ.	
కలఁ డిల దేవశర్మ యనఁగా నొకయోగి యతండు పెక్కుది

క్కులఁ జరియించి నే ర్పెసఁగఁ గూర్చిన యర్థము కంథలోపలం

బొలుపుగఁ బోసి వైచుకొని పోవఁగ నత్తెఱ గెల్లఁ గాంచి మ్రు

చ్చిలుటకు శిష్యభావమునఁ జేరి యొకానొకదుర్జనుం డొగిన్.

	గీ.	
నామ మాషాఢభూతి నా నటన మెఱసి, కదిసి భయభక్తు లతనికిఁ గానఁబడఁగఁ

బరమవిశ్వాస మెసఁగంగఁ బనులు చేసి, మెలఁగు నంతటఁ దపసియు మిగుల నమ్మి.

	క.	
ఈకంథ నాకు వ్రేఁ గని, చేకొన నాషాఢభూతిచే నిచ్చి యతం

డాకందువ వనమధ్యత, టాకముఁ బొలుపారఁ జూచి డాసి కడంకన్.

	క.	
ఆచమనం బొనరింపఁగ, నాచేరువ మేషయుగళ మత్యుగ్రముగాఁ

ద్రోచియును మస్తకంబులఁ, దాచియఁ దమలోనఁ బోరఁ దా నవ్వేళన్.



	 169







	గీ.	
తగరుదోయితలలు దాఁకంగఁ దాఁకంగఁ, బగిలి రక్త మొలికి పడుచు గట్టి

కరడు కట్ట మాంసఖండంబుగాఁ జూచి, ఫేరవంబు మిగులఁ జేర వచ్చి.

		 ఈ పేజీలో చివరి మార్పు 28 ఫిబ్రవరి 2023న 03:53కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

